
	
	

ᓯᕗᓕᖅᑎᓂᑦ ᓯᕗᓕᖅᑎ , ᐅᑭᐅᖅᑕᖅᑐᒥ ᑕᑯᔾᔪᑕᐅᕙᑦᑐᓂᑦ ᒪᑭᑕᒋᐊᒃᑲᓐᓂᕈᑎᔅᓴᓂᑦ ᑐᓐᓂᖅᑯᓯᐊᔅᓴᖅ 

ᐃᖅᑲᓇᐃᔮᖑᐃᓐᓇᕋᔭᖅᑐᖅ ᐃᖅᑲᓇᐃᔮᔅᓴᖅ 

ᐅᑭᐅᖅᑕᖅᑐᒥ ᑕᑯᔾᔪᑕᐅᕙᑦᑐᓂᑦ ᒪᑭᑕᒋᐊᒃᑲᓐᓂᕈᑎᔅᓴᓂᑦ ᑐᓐᓂᖅᑯᓯᐊᖅᑖᑎᑦᑎᕙᑦᑐᑦ (AIP) ᐃᖅᑲᓇᐃᔭᖅᑎᓴᕐᓯᐅᕐᖓᑕ 
ᓯᕗᓕᖅᑎᐅᒐᔭᖅᑐᒥᒃ ᑲᓲᒪᑎᑦᑎᖃᑦᑕᕋᔭᖅᑐᒥᒃ, ᐱᓕᕆᖃᑎᖃᖃᑦᑕᕋᔭᖅᑐᒥᒃ ᑲᑐᔾᔨᖃᑎᖃᖃᑦᑕᕐᓗᓂᓗ ᓯᕗᓕᖅᑎᓂᑦ, 
ᑲᑐᔾᔨᖃᑎᒌᓂᑦ ᒐᕙᒪᒃᑯᓂᓪᓗ ᓇᒥᑐᐃᓐᓈᖅᑐᓂᑦ ᐅᑭᐅᖅᑕᖅᑐᒥ ᐊᒻᒪᓗ ᖃᓪᓗᓈᑦ ᓄᓇᖓᓐᓂ.   

ᑐᓐᓂᖅᑯᓯᐊᖅᑖᑎᑦᑎᕙᑦᑐᑦ ᐱᔪᒐᕐᓴᐃᓲᖑᒻᒪᑕ, ᐊᐅᓚᔾᔭᐃᓲᖑᓪᓗᑎᓪᓗ ᖁᕕᐊᓲᑎᖃᓲᖑᓪᓗᑎᓪᓗ ᐅᑭᐅᖅᑕᖅᑐᒥᐅᓂᑦ 
ᓄᑖᓂᑦ ᓴᖅᑮᒍᑕᐅᕙᑦᑐᓂᑦ ᐊᐅᓚᔾᔭᐃᒍᑎᖃᖃᑦᑕᕐᓯᒪᓪᓗᑎᒃ ᔫᑳᓐᒥᑦ ᑕᐅᕗᖓ ᓛᐸᑐᐊᒧᑦ ᑎᑭᑦᑐᒍ. ᑕᒫᓂ $3 ᒥᓕᐊᓐ 
ᑐᓂᔭᐅᕙᑦᑐᑎᒃ ᐊᕐᕌᒍᑕᒫᑦ, ᑐᓐᓂᖅᑯᓯᐊᔅᓴᑦ ᐊᖏᓂᕐᐹᓪᓚᕆᐅᕙᒻᒪᑕ ᑕᐃᒪᐃᑦᑐᑦ ᑲᓇᑕᒥ ᐱᔾᔪᑎᖃᓗᐊᕐᐸᑦᑐᑎᒃ 
ᐅᑭᐅᖅᑕᖅᑐᒥ. ᑐᓐᓂᖅᑯᓯᐊᖅᑖᑎᑦᑎᕙᑦᑐᑦ ᑲᔪᓯᑎᑦᑎᑎᐊᕐᓯᒪᓪᓚᕆᑦᑐᓂᑦ ᐊᑐᓲᑦ ᓄᑖᓂᑦ ᐱᓇᓱᐊᕈᑎᔅᓴᓂᑦ ᐊᒻᒪᓗ 
ᐃᓱᒪᑖᖑᓯᒪᔪᓂᑦ ᓴᓇᖃᑦᑕᓂᕐᒥᒃ ᐃᓕᓐᓂᐊᕐᓂᓕᕆᓂᕐᒥ, ᐋᖅᑭᐅᒪᑎᑦᑎᓂᕐᒥᒃ ᐃᓪᓗᓕᕆᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ, 
ᑕᑯᕋᓐᓈᑎᑦᑎᖃᑦᑕᓂᕐᒥᒃ, ᐱᖅᑯᓯᖅᑎᒍᑦ ᖃᐅᔨᒪᔭᐅᔪᓂᑦ, ᐅᖃᐅᓯᓕᕆᓂᕐᒥᒃ, ᒪᑭᒪᓇᓱᐊᕈᑎᓂᑦ, ᐊᒻᒪᓗ 
ᖃᐅᔨᓴᖅᑐᓕᕆᓂᕐᒥᒃ ᓇᒥᓕᒫᖅ ᐅᑭᐅᖅᑕᖅᑐᒥ.  

ᑐᓐᓂᖅᑯᓯᐊᖅᑖᑎᑦᑎᕙᑦᑐᑦ ᑲᒪᒋᔭᐅᕙᑦᑐᖅ ᐅᑭᐅᖅᑕᖅᑐᒥᐅᓂᑦ, ᑐᕌᖓᓪᓗᑎᒃ ᐅᑭᐅᖅᑕᖅᑐᒥᐅᓄᑦ, ᐃᑲᔪᖅᑎᖃᕐᐸᑦᑐᑎᒃ 
ᖃᓪᓗᓈᑦ ᓄᓇᖓᓐᓂᑦ. ᓇᒻᒥᓂᕆᔭᖅ ᓯᕗᓕᖅᑕᐅᓪᓗᓂᓗ ᑐᓐᓂᖅᑯᓯᐊᖅᑖᑎᑦᑎᕙᑦᑐᑦ ᐃᑲᔫᑎᔅᓴᓂᑦ ᐸᐸᑦᑎᔨᖏᓐᓄᑦ, 
ᒪᑯᐊᖑᓪᓗᑎᒃ ᒪᑭᑕᑦᑎᐊᖅᑐᑦ ᐅᑭᐅᖅᑕᖅᑐᒥᐅᑦ ᐸᐸᑦᑎᔩᑦ, ᐊᒻᒪᓗ ᑲᔪᓯᑎᑕᐅᒋᐊᒃᑲᓐᓂᖃᑦᑕᕆᓪᓗᓂ ᐃᑲᔪᖅᑕᐅᕙᑦᑐᓂᓗ 
ᐊᒥᓱᓄᑦ ᐅᑭᐅᖅᑕᖅᑐᒥᐅᓄᑦ ᑎᒥᐅᔪᓄᑦ ᑲᑐᔾᔨᖃᑎᒌᖑᔪᓄᓪᓗ. ᐊᖏᓪᓕᕙᓪᓕᐊᖏᓐᓇᖅᑐᖅ ᑐᓐᓂᖅᑯᓯᐊᖅᑎᑦᑎᔩᑦ 
ᐃᑲᔪᖅᑕᐅᕙᑦᑐᖅ ᐊᒥᓱᐊᓗᓐᓄᑦ ᐊᒻᒪᓗ ᐊᔾᔨᒋᔭᐅᙱᑦᑐᒥᒃ ᐱᓕᕆᖃᑎᒌᓐᓂᖃᕐᐸᑦᑐᓄᑦ ᑲᑐᔾᔨᖃᑎᒌᑉᐸᑦᑐᓄᑦ ᒪᑯᓇᙵᑦ 
ᒐᕙᒪᒃᑯᑦ, ᓴᓇᕕᓕᕆᔩᑦ, ᑐᓴᕋᔅᓴᓕᕆᔩᑦ, ᖃᖓᑕᓲᓕᕆᔩᑦ, ᐃᑲᔪᖅᑎᐅᕙᑦᑐᓄᑦ ᐅᑭᐅᖅᑕᖅᑐᒥ ᖃᓪᓗᓈᑦ ᓄᓇᖓᓐᓂᓪᓗ, 
ᐊᒻᒪᓗ ᕇᑑ ᑲᑎᕕᐅᑉ ᑐᙵᕕᐊᓂᑦ ᐊᐅᓚᑦᑎᓂᕐᒧᑦ ᑲᑐᔾᔨᖃᑕᐅᕙᑦᑐᑎᒃ.   

ᓯᕗᓕᖅᑎᐅᒐᔭᖅᑐᖅ ᑐᑭᒧᐊᑦᑎᑦᑎᒐᔭᖅᑐᖅ ᐱᕙᓪᓕᐊᑎᑦᑎᓂᕐᒥᒃ ᓯᕕᑦᑐᕆᐊᖅᑎᑦᑎᓂᕐᒥᓪᓗ ᐊᖏᔪᒥᒃ, 
ᐊᖏᓪᓕᕙᓪᓕᐊᖏᓐᓇᖅᑐᒥᒃ, ᐊᒻᒪᓗ ᐊᐅᓚᓂᖃᓪᓚᕆᑦᑐᒥᒃ ᐱᓕᕆᖃᑎᒌᑉᐸᑦᑐᓂᑦ ᐅᑭᐅᖅᑕᖅᑐᒥ ᖃᓪᓗᓈᑦ 
ᓄᓇᖓᓐᓂᓪᓗ ᐊᒻᒪᓗ ᐋᖅᑮᕙᑦᑐᑎᒃ ᐊᒻᒪᓗ ᑲᔪᓯᑎᑦᑎᕙᑦᑐᑎᒃ ᐊᑑᑎᓕᒻᒥᒃ ᑐᓴᐅᒪᖃᑦᑕᐅᑎᖃᑎᒌᖃᑦᑕᓂᕐᒥᒃ ᑕᒪᑐᒧᖓ, 
ᐃᓚᒋᔭᐅᓪᓗᑎᒃ ᑭᒡᒐᖅᑐᐃᔩᑦ ᐊᒻᒪᓗ ᑐᓐᓂᖅᑯᓯᐊᔅᓴᓄᑦ ᑲᑐᔾᔨᖃᑕᐅᕙᑦᑐᑦ, ᑐᓴᖅᑕᐅᑲᓐᓂᖁᓪᓗᒋᑦ ᑲᒪᒋᕙᑦᑕᖏᑦ ᐊᒻᒪᓗ 
ᐅᔾᔨᕆᔭᐅᒋᐊᒃᑲᓐᓂᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᑐᓐᓂᖅᑯᓯᐊᔅᓴᑦ ᐊᒻᒪᓗ ᖃᐅᔨᒪᑦᑎᐊᖃᑦᑕᓂᐊᕐᖓᑕ ᐊᖏᓪᓕᕙᓪᓕᐊᓂᖓᓂᒃ 
ᑕᒪᒃᑮᓐᓂᒃ ᓂᕈᐊᕋᔅᓴᓕᐅᕐᓂᐅᕙᑦᑐᓂᑦ ᐊᒻᒪᓗ ᑐᓐᓂᖅᑯᓯᐊᖅᑖᑎᑦᑎᒍᑕᐅᕙᑦᑐᓂᑦ ᑮᓇᐅᔭᓂᑦ. ᐊᒻᒪᓗᑦᑕᐅᖅ, 
ᐱᓕᕆᖃᑎᖃᓲᑦ ᑐᓐᓂᖅᑯᓯᐊᔅᓴᓂᑦ ᑲᑎᒪᔨᓂᑦ ᐸᐸᑦᑎᔨᓂᑦ ᖃᐅᔨᒪᑦᑎᐊᖃᑦᑕᓂᐊᕐᖓᑕ ᐊᐅᓚᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ 
ᐋᖅᑭᓯᖃᑦᑕᓂᐊᕐᖓᑕ ᑐᑭᒧᐊᒍᑕᐅᓂᐊᖅᑐᓂᑦ ᐃᓱᒪᒋᔭᐅᓯᒪᔪᓂᑦ ᑐᓐᓂᖅᑯᓯᐊᔅᓴᓄᑦ.  
 
ᐱᔪᒐᕆᔭᐅᒐᔭᖅᑐᖅ ᐃᖅᑲᓇᐃᔭᖅᑎᑖᖑᒍᒪᔪᖅ ᒪᑯᓂᖓ ᐋᖅᑭᓯᒪᒍᑎᖃᖅᑲᑦ:  
 

• ᐱᔪᒪᓂᖃᕐᓗᓂ ᐱᓕᕆᔪᓐᓇᕐᓂᖃᕐᓗᓂᓗ ᓯᕗᓕᕐᓯᓂᕐᒥᒃ ᑐᓐᓂᖅᑯᓯᐊᖅᑖᑎᑦᑎᒍᑕᐅᕙᑦᑐᓂᑦ ᐊᒻᒪᓗ 
ᐋᖅᑭᔅᓱᐃᖃᑦᑕᓂᕐᒥᒃ ᐊᑐᓕᖅᑎᑦᑎᖃᑦᑕᓂᕐᒥᓪᓗ ᑐᑭᒧᐊᒍᑎᔅᓴᖏᓐᓂᒃ ᐃᓱᒪᒋᔭᐅᓯᒪᔪᓂᑦ.  

• ᖃᐅᔨᒪᑦᑎᐊᕐᓗᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐃᓕᖅᑯᓯᖓᓐᓂᒃ ᐊᒻᒪᓗ ᓯᕗᓕᖅᑎᓪᓗᐊᑕᕆᕙᑦᑕᖏᓐᓂᒃ, 
ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐃᖅᑲᓇᐃᔭᕐᕕᖁᑎᖏᓐᓂᑦ.  

• ᖃᐅᔨᒪᔭᐅᓗᓂ ᐃᑲᔪᕈᓐᓇᕐᓂᖓᓂᒃ ᐊᑑᑎᓕᒻᒥᒃ ᐱᓕᕆᖃᑎᒌᓐᓂᖏᓐᓂᒃ ᓯᕗᓕᖅᑎᓂᑦ ᐃᓘᓐᓇᖏᓐᓂᒃ 
ᐱᓕᕆᕕᐅᕙᑦᑐᓂᑦ, ᐋᖅᑭᔅᓱᐃᔪᓐᓇᕐᓂᖓᓂᒃ ᑲᑐᔾᔨᖃᑎᒌᑦᑎᐊᓂᐊᖅᑐᓂᑦ, ᐊᒻᒪᓗ ᐋᔩᖃᑎᖃᕈᓐᓇᕐᓗᓂ 
ᐊᖏᕈᑕᐅᓯᒪᓂᐊᖅᑐᓂᑦ ᐊᔾᔨᒌᙱᑐᒡᒍᑎᓄᑦ ᑮᓇᐅᔭᖃᖅᑎᑦᑎᒍᑕᐅᕙᑦᑐᓄᑦ ᐊᒻᒪᓗ/ᐅᕝᕙᓘᓐᓃᑦ 
ᑮᓇᐅᔭᐅᙱᑦᑐᓄᑦ ᑲᑐᔾᔨᖃᑎᒋᕙᑦᑕᖏᓐᓄᑦ ᐅᑭᐅᖅᑕᖅᑐᒥ ᖃᓪᓗᓈᑦ ᓄᓇᖓᓐᓂᓪᓗ.   

• ᖃᐅᔨᒪᔭᐅᓗᓂ ᑎᑎᖅᑲᑎᒍᑦ ᐋᖅᑭᔅᓱᐃᔪᓐᓇᕐᓂᖓᓂᒃ ᐊᐅᓚᑦᑎᒍᓐᓇᕐᓂᖓᓂᓪᓗ ᐱᓕᕆᐊᔅᓴᓂᑦ ᐊᒻᒪᓗ 
ᐱᓕᕆᖃᑎᒌᓐᓂᐅᔪᓂᑦ ᐊᒻᒪᓗ ᑲᔪᓯᑎᑦᑎᒍᓐᓇᕐᓂᖓᓂᒃ ᑲᒪᒋᔭᐅᔭᕆᐊᖃᕐᓯᒪᔪᓂᑦ ᓈᒻᒪᓈᕐᓯᒪᑎᓪᓗᒋᑦ 
ᐱᔭᕇᕐᓯᒪᕕᒋᒋᐊᓕᖏᓐᓄᑦ. 



	
	

• ᐊᐅᓚᑦᑎᒍᓐᓇᕐᓂᖓᓂᒃ ᐃᑲᔪᖅᑎᒌᑦᑐᓂᑦ ᐊᒻᒪᓗ ᓇᒻᒥᓂᕐᓱᕐᓗᓂ ᐃᖅᑲᓇᐃᔭᕈᓐᓇᕐᓂᖓᓂᒃ ᑕᑯᔭᐅᓯᒪᓗᓂ 
ᓇᓕᐊᓐᓄᑐᐃᓐᓇᖅ ᐋᖅᑭᓯᒪᔪᓐᓇᕐᓂᖓᓂᒃ ᐊᒻᒪᓗ ᐊᐅᓚᔾᔭᐃᒋᐊᕈᓐᓇᕐᓂᖓᓂᒃ.  

• ᓯᓚᑦᑐᓴᕐᕕᒻᒥ ᐱᔭᕇᕐᓯᓯᒪᓂᖓᓂᒃ ᐸᐃᑉᐹᖃᕐᓗᓂ ᖁᕝᕙᓯᓐᓂᕐᓴᒥᓪᓘᓐᓃᑦ, ᐅᕝᕙᓘᓐᓃᑦ ᑕᒪᕐᒥᒃ ᑕᒪᑐᒧᖓ 
ᑐᕌᖓᔪᒥᒃ ᐱᓕᒻᒪᓴᕐᓯᒪᓂᖓᓂᒃ, ᐃᓕᓐᓂᐊᕐᓯᒪᓂᖓᓂᒃ ᐃᖅᑲᓇᐃᔮᖃᕐᓯᒪᓂᖓᓂᓪᓗ.  

• ᑎᑎᕋᕈᓐᓇᑎᐊᕐᓗᓂ ᐅᖃᐅᓯᒃᑯᓪᓗ ᑐᑭᓯᐅᒪᖃᑦᑕᐅᑎᖃᑎᖃᕈᓐᓇᑎᐊᕐᓗᓂ ᖃᓪᓗᓈᑎᑐᑦ; ᐅᖃᕈᓐᓇᑎᐊᕐᓗᓂ 
ᓄᓇᖃᖅᑐᑐᖃᐃᑦ ᐅᖃᐅᓯᖓᓐᓂᒃ ᐅᖃᐅᓯᐅᕙᑦᑐᒥᒃ ᐅᑭᐅᖅᑕᖅᑐᒥ ᑕᒪᓐᓇ ᐱᔪᒐᕆᔭᐅᓗᐊᕐᒥᔪᖅ. 

• ᐃᓕᓐᓂᐊᕐᓯᒪᓗᓂ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓯᒪᓗᓂ ᓂᐅᕐᕈᑎᓕᕆᓂᕐᒥᒃ ᐊᒻᒪᓗ/ᐅᕝᕙᓘᓐᓃᑦ 
ᐃᖅᑲᓇᐃᔮᖃᕐᓯᒪᓗᓂ ᓯᕗᓕᖅᑎᐅᓂᕐᒥᒃ ᐃᖅᑲᓇᐃᔭᕐᕕᒻᒥ ᐊᑑᑎᖃᓗᐊᕋᔭᕐᒥᔫᒃ.  

• ᑲᒪᖃᑦᑕᓕᓂᐅᓗᓂ ᐃᑲᔪᕐᓂᕐᒥᒃ ᐅᕝᕙᓘᓐᓃᑦ ᐃᖅᑲᓇᐃᔮᖃᖃᑦᑕᓂᕐᒥᒃ ᑲᑎᒪᔨᓂᑦ ᐅᕝᕙᓘᓐᓃᑦ ᑲᑎᒪᔨᓂᑦ 
ᐸᐸᑦᑎᔨᓂᑦ ᐊᑑᑎᖃᓗᐊᕋᔭᕐᒥᔪᖅ. 

• ᖃᐅᔨᒪᓗᓂ ᖃᕋᓴᐅᔭᒃᑯᑦ ᑎᑎᖅᑭᕆᔾᔪᑎᒥ, ᐅᓂᒃᑳᓕᐅᕈᑎᒥᒃ ᓈᓴᐅᓯᕆᔾᔪᑎᒥᓪᓗ.  
 
ᑖᓐᓇ ᐃᖅᑲᓇᐃᔮᖅ ᐱᖃᑕᐅᒍᑎᒋᖃᑦᑕᕋᔭᖅᑕᖓ ᐊᒻᒪᓗ ᐱᖃᑕᐅᖃᑦᑕᕆᐊᖃᕈᑎᒋᒐᔭᖅᑕᖓ ᑲᑎᓐᓂᐅᔪᓂᑦ 
ᐱᓕᕆᓂᐅᔪᓂᓪᓗ ᓇᒥᑐᐃᓐᓇᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᒻᒪᓗ ᐊᐅᓪᓚᖃᑦᑕᒐᓚᓪᓗᓂ ᔫᑳᓐᒥ ᓛᐸᑐᐊᒧᑦ ᐊᒻᒪᓗ 
ᖃᓪᓗᓈᑦ ᓄᓇᖓᓐᓂ.   
 
ᓯᕗᓪᓕᐅᔾᔨᓂᐊᖅᑐᑦ ᓄᓇᖃᖅᑐᑐᖃᕐᓂᑦ ᐃᖅᑲᓇᐃᔮᖅᑖᕋᓱᑦᑐᓂᑦ ᐅᑭᐅᖅᑕᖅᑐᒥ ᖃᐅᔨᒪᑦᑎᐊᖅᑐᓂᑦ. ᑐᓐᓂᖅᑯᓯᐊᔅᓴᓄᑦ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑕᐅᕙᑦᑐᑦ ᑖᒃᑯᓇᙵᑦ ᕇᑑ ᑲᑎᕕᐊᓂ ᑐᙵᕕᒻᒥ, ᑐᓐᓂᖅᑯᓯᐊᔅᓴᓄᑦ ᐊᐅᓚᑦᑎᓂᕐᒧᑦ 
ᑲᑐᔾᔨᖃᑕᐅᕙᑦᑐᑦ, ᐋᑐᕚᒥ ᐃᓂᖃᖅᑐᑎᒃ. ᐃᖅᑲᓇᐃᔮᖅᑖᓂᐊᖅᑐᖅ ᐅᖓᓯᑦᑐᒥᐅᑕᐅᒐᓗᐊᕐᓗᓂ ᐃᖅᑲᓇᐃᔭᖅᑎᒋᔭᐅᓗᓂᒥ 
ᑕᐃᒫᒃ ᐋᖅᑭᓯᒪᒍᓐᓇᑐᐃᓐᓇᕆᐊᖃᕐᒥᔪᖅ.   
 
ᐃᖅᑲᓇᐃᔮᖅᑖᕋᓱᑦᑐᖅ ᖃᓄᐃᙱᑦᑎᐊᕆᐊᖃᕋᔭᕐᒥᔪᖅ ᖃᐅᔨᓴᖅᑕᐅᔾᔪᑎᖏᓐᓂᒃ ᐱᓇᐃᓗᑕᐅᔪᓐᓇᖅᑐᓄᑦ.  
 

ᐊᑏ ᑐᓂᓯᖃᑦᑕᓂᐊᖅᑯᓯ ᐱᔪᒐᕐᓴᐅᑎᔅᓯᓐᓂᒃ ᐊᒻᒪᓗ ᓯᕗᓕᐊᕈᑕᖓᓂᒃ ᑎᑎᖅᑲᓐᓂᒃ ᖃᓂᒋᔮᓂ ᒪᐃ 14, 2018 
ᑐᕌᖅᑎᓪᓗᒋᑦ ᐅᕗᖓ kathybedard@mcconnellhrc.com.  

 


